
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M
PËR SHQYRTIMIN E RAPORTIT TË BORDIT TË MONITORIMIT TË MEDIAS PËR DATËN 22.05.2015 DERI NË DATËN 13.06.2015
Komisioni Qëndror i Zgjedhjeve në mbledhjen e datës 15.06.2015, me pjesëmarrjen e: 

Shqyrtoi çështjen me 

OBJEKT: 
Shqyrtimin e raportit të Bordit të Monitorimit të Medias për datën 22.05.2015 deri në datën 13.06.2015.      

BAZË LIGJORE:     
Neni 23, pika 1, gërma a dhe neni 85, pika 2, 3 dhe 4  i Ligjit nr.10019, datë 29.12.2008 “Kodi Zgjedhor i Republikës së Shqipërisë”.

KQZ pasi shqyrtoi dokumentacionin e paraqitur dhe dëgjoi diskutimet e përfaqësuesve te partive politike, 
V Ë R E N

Bordi i Monitorimit të Medias ka paraqitur në KQZ raportin e monitorimit nga data 22.05.2015 deri në datën 13.06.2015. Raporti parashikon në mënyrë të detajuar pasqyrimin që radiot dhe televizionet nën monitorim i kanë bërë fushatës zgjedhore të zhvilluar në datat e mёsipёrme prej partive pjesëmarrëse në Zgjedhjet për Organet e Qeverisjes Vendore të Republikës së Shqipërisë të datës 21.06.2015. 

Ky raport pёrbёhet nga raporti i pasqyrimit tё fushatёs zgjedhore tё ditëve të përfshira nga data 22.05.2015 deri në datën 13.06.2015.

Bordi i Monitorimit të Medias ka paraqitur së bashku me raportin edhe një tabelë përmbledhёse ku pasqyrohet minutazhi që çdo operator televiziv që monitorohet nga BMM-ja ka patur në dispozicion për çdo parti politike në edicionet informative, nё emisionet e tjera dhe në reklamat dhe spotet. 
Më datë 09.06.2015, pranë BMB u paraqit ankesa e subjektit politik Partia Demokratike, Dega Vlorë, lidhur me anshmërinë në pasqyrimin e fushatës te operatorit audioviziv Vlora Channel. Subjekti partia Demokratike dega Vlorë ankohet për mospasqyrim të balancuar të fushatës nga ana e operatorit Vlora Channel dhe gjithashtu se ky operator televiziv ka transmetuar material denigrues për figurën e kandidatit Genc Deromemeaj. Ky operator është monitoruar prej një jave në studiot e monitorimit në AMA dhe rezultat i monitorimit janë pjesë e propozimeve të paraqitura në këtë raport.

Më datë 10.06.2015, BMM mori në shqyrtim ankesa e ardhur nga subjeklti politik partia Socialiste, dega Përmet ndaj operatorit televiziv TV Përmet, ku kandidati i ASHE, Gilbert Jaçe pretendon se nuk është respektuar balanca kohore midis subjekteve politikesipas nenit 81, pika 1 dhe nenit 84, pika 2. Bordi. Duke qenë se nuk ka monitorues në këtë qytet i ka kërkuar AMA-së të mundësojë dhënien e materialeve nga data 01.06.2015-10.06.205 të këtij operatori. Pas shqyrtimit të materialeve dhe në bazë të rezultateve Bordi do të shprehet për pretendimin e mësipërm.  

Propozime
Bordi pasi shqyrtoi të dhënat progresive nga data 22.05.2015-13.06.2015 konstaton përmirësimin e dukshëm sipas rekomandimeve të Kodit Zgjedhor nga shumica e operatorëve. Pas vendimit të KQZ në raportin e dytë të BMM, vëmë re se operatorët radiotelevizivë kanë përmirësuar dukshëm balancimin e kohës televizive në tri elemente; edicionet informativet, edicionet e posacme dhe transmetimet direkte dhe reklamat. Por janë dy operatorë në rrethet të cilët nuk kanë marrë në konsideratë vendimet e KQZ, as rekomandimet e Kodit Zgjedhor.

ANTENA NORD

1. Bordi propozon për ANTENA NORD gjobë në masën 1.5 milion sipas nenit 84 pika 2, gërma a për prishjen e balancës kohore duke pasur 300 min më tepër për subjektin partia Socialiste.

2. Të gjobitet në masën 1 milion sipas nenit 82 pika 2 gërma ç pasi ka një shumësi komentesh negative dhe demigruese në emisionet e ndryshme informative kundër subjekteve LSI dhe PS.

VLORA CHANNEL

1. Bordi propozon për VLORA CHANNEL gjobë në masën 1 milion lekë sipas nenit 84, pika 2, gërma ç, pasi ka transmetuar pa ndërprerje materiale propogantistike dhe komente demigruese kundër subjekteve zgjedhore PD, PS dhe kandidatit të pavaruar Vasil Bedinaj.

2.  Të gjobitet në masën 2 milion lekë sipas nenit 84, pika 9 për shkelje në transmetimin e reklamave në fashën orare të palejuar në mbi tridhjet raste.
KQZ pasi shqyrtoi raportin e Bordit të Monitorimit të Medias,  i cili është nënshkruar nga të shtatë anëtrët e tij, konstaton se shkeljet e paraqitura në raport nga këta opertaor televizivë janë të përsërituar gjatë gjithe periudhës së fushatës deri në datën 13.06.2015.

Shkeljet e konastaura nga operatorët Vlora Channel dhe Antena Nord, referuar nenit 84 të Kodit Zgjedhor, janë shkak për vendosjen e sanksionit administrativ gjobë.
PËR KËTË ARSYE
Komisioni Qendror i Zgjedhjeve mbështetur në nenin 23, pika 1, gërma, a dhe neni 85 i Ligjit nr.10019, datë 29.12.2008 “Kodi Zgjedhor i Republikës së Shqipërisë”.
V E N D 0 S I:
1. Vendosjen e sanksionit administrativë me gjobë në vlerën 1.5 (një pikë pesë) milion lekë për operatorin televizivë Antena Nord, për shkelje të përsëritur të raporteve kohore të pasqyrimit të fushatës midis subjekteve zgjedhore.
2. Vendosjen e sanksionit administrativë me gjobë në vlerën 2 (dy) milion lekë për operatorin televizivë Vlora Channel, për transmetimin e materialeve propogantistike dhe komente denigruese kundër subjekteve zgjedhore PD, PS dhe kandidatit të pavaruar Vasil Bedinaj dhe transmetim të reklamave në kundërshtim me oraret e përcaktuara në nenin 84, pika 7.
3. Ngarkohet Drejtoria e Përgjithëshme e Përmbarimit dhe zyrat e përmbarimit në Vlorë dhe Shkodër, për zbatimin e këtij vendimi
Ky vendim hyn në fuqi menjëherë.

Kundёr Kёtij vendimi mund tё bёhet ankim nё Kolegjin Zgjedhor, pranё Gjykatёs sё  Apelit Tiranё, brenda 5 ditёve nga shpallja e kёtij vendimi 

Për shqyrtimin e raportit të Bordit të Monitorimit të Medias, 
pёr datёn 22.05.2015 deri nё datёn 13.06.2015

